
prentsa-oharra

  ‘Vital Araban zehar' ekimenak asteburu musikala biziko du Arabako eta Trebiñuko sei herritan 

• Egitaraua bihar hasiko da Estabelun, herriko jaiak ospatuko baitira, eta Uzkiano, Pobes, Ekora, Murgia eta Zalduondora iritsiko da       
 
Vitoria-Gasteiz, 2026ko ekainak 11.- ‘Vital Araba zehar' programak, gure lurraldeko eta Trebiñuko herrietara udako hilabeteetan kultura jarduerak eramateko Vital Fundazioaren ekimenak, bihar ekingo dio musikaz, abesbatzen emanaldiz eta antzerkiz betetako beste asteburu bati. Ostiraletik igandera bitartean Arabako Estabelu, Pobes, Ekora, Murgia eta Zalduondo herrietara hurbilduko da, baita Trebiñuko Uzkianora ere.

Herriko jaietan murgilduta, Estabeluko Elizako plazan egingo da ekitaldi nagusia bihar, 20:00etan: Skaribe taldearen kontzertua. Euskadiren eta Latinoamerikaren arteko senidetze musikal erakargarri baten protagonistak dira, eta funk, soul, ska eta reggaearen bidez modu eklektikoan igarotzen den soinu fusio indartsua da haien proiektu musikala. Taldekideek, prestakuntza sendoko eta ibilbide artistikoko musikariek, publikoa XX. mendeko eta XXI. mendearen hasierako musikaren hainbat unetara eramaten dute, proposamen artistiko sutsu baten eskutik.

‘Vital Araba zehar' 13:30ean hasiko da larunbatean, Pobesen, eta Skaribe taldeak igerilekuetan egingo du emanaldia, berriz ere. Arratsaldean, 19:00etan, Uzkianon, Trebiñun, Florida abesbatza arituko da. Jasokundeko Andre Mariaren eliza izango da iaztik Kepa Gonzalez zuzendari duen formazio beteranoaren agertokia. 27 kideek ehundaka kontzertu eman dituzte probintzia eta jaialdi askotan. Eguna Ekoran amaituko da, Ruta 21 taldearen eskutik. 20:30ean, Erretiratuen Tabernako lorategietan, cover-ak egiten dituen talde horrek 80ko eta 90eko hamarkadetako arrakasta ikonikoak omenduko ditu. Bere errepertorioa Queenen Bohemian Rhapsody klasikoetatik hasi eta Coldplayren Viva la Vida bitxi modernoetaraino doa eta, joan den hamarkadetako musika ardatz badute ere, arrakasta garaikideak ere baditu, ingelesez nahiz gaztelaniaz.

Igande eguerdian, Secreto a voces taldea izango da protagonista, eta Murgiako Udaletxeko plazan egingo du kontzertua (13:00etan). Bertsio akustikoak egiten dituen banda hori indarrez eta grinaz beteta dago, eta bere helburua da taula gainean ondo pasatzea eta publikoa haiekin batera esperientzian murgildu dadila. Gaztelaniaz, ingelesez eta euskaraz abesten dute eta, besteak beste, Barricada, AC/DC, The Cranberries, Bon Jovi, Fito eta Fitipaldi edo Extremoduro taldeen abestiak interpretatzen dituzte. Azkenik, DJ Kaktus arduratuko da asteburua agurtzeaz, 17:30ean, Torrelarre parkean, Zalduondon. Ordubeteko dantza, jolas, koreografia eta umorea euskaraz, txikiak nahiz handiak geldirik egon ez daitezen. 

‘Vital Araban zehar’ ekimenaren XXII. edizioak 103 kultura jarduera eramango ditu aurten Arabako sei kuadrillatako 49 udalerritako 68 herritara (Vitoria-Gasteiz izan ezik) eta Trebiñuko beste hirutara. Musika taldeen 55 kontzertu, 38 antzerki-emanaldi, 5 abesbatza-errezitaldi eta 5 dantza-erakustaldi izango dira ikusgai guztira, bertako artisten eskutik.

